ՀՀՀՀՍ-ի բաժին 28 
 «Աշխատակիցների հատուցումներ» բաժնով նախատեսված աշխատակիցների հատու​ցումների հաշվապահական հաշվառման մոտեցումները և հաշվապահական ձևակերպումները: Գործուղման ծախսերի հաշվապահական ձևակերպումները
ՀՀՀՀՍ-ի 28-րդ «Աշխատակիցների հատուցումներ» բաժնի նպատակն է ներկայացնել աշխատակիցների հատու​ցումների հաշվապահական հաշվառման մոտեցումները և դրանց հետ կապված բացահայտման պահանջները: 

Աշխատակիցների հատուցումները աշխատակիցների կողմից մատուցված ծա​ռայության դիմաց կազմակերպության կողմից ցանկացած ձևով տրվող փոխ​հա​տու​ցումներ են:
ՀՀՀՀՍ-ի 28-րդ բաժինը պետք է կիրառվի գործատուի կողմից՝ աշխատակից​ների բոլոր հատուցումները հաշվառելիս:
Աշխատակիցների հատուցումները ներառում են`

1)
աշխատակիցների կարճաժամկետ հատուցումները, ինչպիսիք են աշխատավար​ձերը, 
· վճարովի տարեկան արձակուրդները, 
· հիվանդության հետ կապված վճարովի արձակուրդները,
·  պարգևավճարները (եթե դրանք ենթակա են վճարման ժամանակաշրջանի ավարտից հետո տասներկու ամսվա ընթացքում), 
· ոչ դրամային հատուցումները (ինչպիսիք են բուժսպասարկումը, բնակարանով և ավտոմեքենայով ապահովումը, անվճար կամ մասնակի վճարումով ապրանքների կամ ծառայությունների տրամադրումը) ընթացիկ ժամանակաշրջանում աշխատող աշխատակիցների համար,

2) 
հետաշխատանքային հատուցումները, ինչպիսիք են, օրինակ, կենսաթոշակները, կենսաթոշակի անցնելու հետ կապված այլ հատուցումները,

3)
ազատման նպաստները:

Աշխատակիցների կարճաժամկետ հատուցումները այն հա​տու​ցումներն են (բացի ազատ​ման նպաստներից), որոնք ամ​բող​ջությամբ ենթակա են վճարման այն ժամանա​կա​շրջանի ավար​տից հետո տասներկու ամսվա ընթացքում, որում աշխատակիցները մատուցում են համապա​տասխան ծառայությունը:

Աշխատակիցների կարճաժամկետ հատու​ցումները ներառում են՝

ա) 
աշխատավարձերը.

բ) 
կարճաժամկետ փոխհատուցելի բացակայությունները (ինչպիսիք են՝ վճարովի տա​րեկան ար​ձակուրդները և հիվանդության հետ կապված վճարովի արձակուրդները), երբ ակնկալվում է, որ բացակայու​թյուն​ները տեղի կունենան այն ժա​մանակաշրջանի ավարտից հետո տասներկու ամսվա ընթացքում, որում աշ​խա​տա​կիցները մատուցել են համապատասխան աշխատանքային ծառայութ​յունը.
գ) 
արդյունքների հետ կապված պարգևավճարները, որոնք ենթակա են վճարման այն ժամանակաշրջանի ավարտից հետո տասներկու ամսվա ընթացքում, որում աշխա​​տակիցները մատուցել են համապատասխան ծառայությունը. և

դ) 
ոչ դրամային հատուցումները (օրինակ՝ բուժսպասարկում, բնակարանով և ավտոմե​քե​նայով ապա​հո​վում, անվճար կամ մասնակի վճարու​մով ապրանքների կամ ծառայու​թյունների տրա​մադ​րում) ընթացիկ ժամա​նակաշրջանում աշ​խատող աշխատակիցների համար:

Աշխատակիցների կարճաժամկետ հատուցումների ճանաչումը և չափումը

Երբ աշխատակիցը հաշվառման ժամանակաշրջանի ընթացքում կազմա​կեր​պու​թյանը մատուցել է ծառայություն (աշխատել է կազմակերպությունում), կազմակերպությունը, աշխա​տակից​ների կարճաժամկետ հատու​ցում​ների (աշխատավարձի, վճարովի արձակուրդի և այլն) չզեղչված գումարը, որն ակնկալվում է վճարել այդ ծառայության դիմաց, պետք է ճանաչի՝

ա) 
որպես պարտավորություն (հաշվեգրված ծախս)՝ արդեն վճարված ցանկացած գու​մար հանելուց հե​տո: Եթե արդեն վճարված գումարը գերազանցում է հատուցումների չզեղչ​ված գումարը, կազմակերպությունը պետք է ճանաչի այդ տարբերությունը որպես ակտիվ (կանխավճարված ծախս)՝ այն չափով, որով կանխավճարը կհանգեցնի ապա​գա վճարումների կրճատման կամ դրամական միջոցների վերա​դարձի. և
բ) 
որպես ծախս, բացառությամբ այն դեպքերի, երբ ՀՀՀՀՍ-ի մեկ այլ բաժնով պա​հանջ​վում է հատուցումների գումարը ներառել մեկ այլ ակտիվի արժեքի մեջ (տես, օրինակ, ՀՀՀՀՍ-ի 11-րդ՝ «Հիմնական միջոցներ, 17-րդ՝ Պաշարներ» բաժին​ները):
Աշխատակիցների հատուցումների գծով ծախսերը հաշվառելու համար հաշվային պլանում նախատեսված են հետևյալ հաշիվները․
· 711101 «Ծրագրերի իրականացման (ծառայությունների մատուցման) նպատակով աշխատանքի վարձատրության գծով ծախսեր», 

· 712 «Հաճախորդներին մատուցված ծառայություն​ների գծով ծախսեր (ինքնարժեք)», 

· 71601 «Աշխատանքի վարձատրության գծով վարչական ծախսեր»։

Աշխատակիցների հատուցումների գծով պարտքերը հաշվառելու համար հաշվային պլանում նախատեսված է 525 «Պարտքեր աշխատավարձի և աշխատակիցների այլ կարճա​ժամ​կետ հատուցումների գծով» հաշիվը, որն ունի հետևյալ ենթահաշիվները․
· 5251 «Պարտքեր դրամական միջոցներով վճարվող աշխատավարձի և այլ հավելավճարների գծով», 

· 5252 «Պարտքեր բնեղենով վճարվող աշխատավարձի և այլ հավելավճարների գծով», 

· 5253 «Պարտքեր պարգևավճարների և այլ հատուկ վճարների գծով», 

· 5254 «Պարտքեր փոխհատուցելի բացակայությունների գծով»,
· 5255 «Պարտքեր աշխատակիցների այլ հատուցումների գծով»,
· 5256 «Պարտքեր ավանդագրված հատուցումների գծով»
Ծրագրերի իրականացման (ծառայությունների մատուցման) մեջ ներգրավված աշխատակիցների գծով պարտավորության հաշվեգրումը ձևակերպվում է հետևյալ թղթակցությամբ` 

Դեբետ 711101 «Ծրագրերի իրականացման (ծառայությունների մատուցման) նպատակով աշխատանքի վարձատրության գծով ծախսեր»
Կրեդիտ 525 «Պարտքեր աշխատավարձի և աշխատակիցների այլ կարճա​ժամ​կետ հատուցումների գծով»
Վարչական ստորաբաժանումների աշխատակիցների գծով պարտավորության հաշվեգրումը ձևակերպվում է հետևյալ թղթակցությամբ` 
Դեբետ 71601 «Աշխատանքի վարձատրության գծով վարչական ծախսեր»
Կրեդիտ 525 «Պարտքեր աշխատավարձի և աշխատակիցների այլ կարճա​ժամ​կետ հատուցումների գծով»
Հաճախորդներին ծառայությունների մատուց​ման մեջ ներգրավված աշխատակիցների գծով պարտավորության հաշվեգրումը ձևակերպվում է հետևյալ թղթակցությամբ`
Դեբետ 712 «Հաճախորդներին մատուցված ծառայություն​ների գծով ծախսեր (ինքնարժեք)»
Կրեդիտ 525 «Պարտքեր աշխատավարձի և աշխատակից-ների այլ կարճա​ժամ​կետ հատուցումների գծով»
  Աշխատավարձից և աշխատակիցների այլ հատուցումներից կատարվող պահումներ․
  Եկամտային հարկի գանձումը ձևակերպվում է․
Դեբետ 525 «Պարտքեր աշխատավարձի և աշխատակիցների այլ կարճա​ժամ​կետ հատուցումների գծով»
Կրեդիտ 5242 «Պարտքեր եկամտային հարկի գծով»
Արհմիութենական վճարների գանձումը ձևակերպվում է․
Դեբետ 525 «Պարտքեր աշխատավարձի և աշխատակիցների այլ կարճա​ժամ​կետ հատուցումների գծով»

Կրեդիտ 5293 «Պարտքեր աշխատակիցների կողմից արհմիություններին հատկացումների գծով»
Կատարողական թերթիկների հիման վրա գանձումը ձևակերպվում է հետևյալ թղթակցությամբ`
Դեբետ 525 «Պարտքեր աշխատավարձի և աշխատակիցների այլ կարճա​ժամ​կետ հատուցումների գծով»
Կրեդիտ 5299 «Այլ ընթացիկ պարտավորություններ»
 Աշխատակիցների հատուցումների գծով դրամական արտահոսքերը հաշվառելու համար հաշվային պլանում նախատեսված է 0411 «Աշխատակիցների հատուցումների գծով արտահոսքեր»  հաշիվը, որն ունի հետևյալ ենթահաշիվները․
· 04111 «Աշխատավարձի գծով արտահոսքեր», 
· 04112 «Պարգևատրումների, խրախուսումների և հատուկ վճարների գծով արտահոսքեր»,
· 04113 «Քաղաքացիական, դատական և պետական այլ ծառայողների պարգևատրման գծով արտահոսքեր»,
· 04114 «ԼՂՀ ֆինանսների նախարարության, հարկային մարմինների աշխատողների պարգևատրման գծով արտահոսքեր` «Լեռնային Ղարաբաղի Հանրապետության բյուջետային համակարգի մասին» Լեռնային Ղարաբաղի Հանրապետության օրենքի համաձայն»,
· 04115 «Այլ վարձատրությունների գծով արտահոսքեր»։
 Աշխատակիցների հատուցումների գծով դրամական արտահոսքը (վճարումը) ձևակերպվում է հետևյալ թղթակցությամբ`
Դեբետ 0411 «Աշխատակիցների հատուցումների գծով արտահոսքեր»
Կրեդիտ 252 «Գանձապետական հաշիվներ»
Աշխատակիցների հատուցումների գծով պարտքի մարումը դրամական արտահոսքերի հաշվին հետևյալ թղթակցությամբ`
Դեբետ 525 «Պարտքեր աշխատավարձի և աշխատակիցների այլ կարճա​ժամ​կետ հատուցումների գծով»
Կրեդիտ 0411 «Աշխատակիցների հատուցումների գծով արտահոսքեր»
Արհմիութենական վճարների գծով դրամական արտահոսք (վճարում)․
Դեբետ 09113 «Արհմիություններին հատկացումների գծով արտահոսքեր»

Կրեդիտ 252 «Գանձապետական հաշիվներ»
Արհմիութենական վճարների գծով պարտքի մարում դրամական արտահոսքերի հաշվին․
Դեբետ 5293 «Պարտքեր աշխատակիցների կողմից արհմիություններին հատկացումների գծով»
Կրեդիտ 09113 «Արհմիություններին հատկացումների գծով արտահոսքեր»
Կարճաժամկետ փոխհատուցելի բացակայություններ

Կազմակերպությունը պետք է ճանաչի փոխհատուցելի բացակայություն​ների ձևով աշխա​տա​կիցների կարճաժամկետ հատուցումների ակնկալվող ծախսում​ները համաձայն ճանաչման վերը նշված մոտեցումների, հետևյալ կերպ`

ա) 
կուտակվող փոխհատուցելի բացակայությունների դեպքում՝ այն ժամա​նակ, երբ աշխա​տակիցները ծառայություն են մատուցում, որն ավելացնում է իրենց իրա​վունքները ապագա փոխհա​տուցելի բացակայու​թյուննե​րի նկատ​մամբ. և

բ) 
չկուտակվող փոխհատուցելի բացակայությունների դեպքում (օրինակ՝ հղիության, ծննդաբերության և երեխայի՝ մինչև որոշակի տարիք հասնելը լրիվ կամ մասնակի վճարմամբ արձակուրդները) ՝ այն ժամա​նակ, երբ բացա​կայությունը տեղի է ունենում:

Կուտակվող փոխհատուցելի բացակա​յությունները նրանք են, որոնք փոխա​դրվում են հետագա ժամանակաշրջաններ և կարող են օգտագործ​վել այդ ժամանակա​շրջաններում, եթե ընթացիկ ժամանակաշրջանի իրավունքները ամբողջությամբ չեն օգ​տա​գործվել, օրինակ՝ տարեկան վճարովի արձակուրդները: 

Կազմակերպությունը պետք է չափի կուտակվող փոխհատուցելի բացա​կայությունների գծով ակնկալվող ծախսում​ները որպես լրացուցիչ գումար, որը կազմակերպությունն ակնկալում է վճարել որպես հաշվետու ամսաթվի դրությամբ կուտակված չօգտագործված իրավունքների արդյունք:

Կազմակերպությունը պետք է չափի չկուտակվող փոխհատուցելի բացակայությունների գծով ծախսումները բացակայության ժամանակաշրջանի համար վճարված կամ վճարվելիք հատուցումների չզեղչված գումարով:
Ծախսերի գործառույթի մեթոդի համաձայն աշխատակիցների հատուցումների գծով ծախսերը ևս պետք է դասակարգվեն ըստ ծրագրի կամ նպատա​կի, որի համար դրանք կատարվել են՝

· ծրագրերի իրականացման (ծառայությունների մատուցման) գծով ծախսեր,

· վարչական ծախսեր,

· բաշխման ծախսեր,

· այլ ծախսեր։
Գործուղումների համար առհաշիվ գումարների տրամադրման հետ կապված դրամական արտահոսքերը հաշվառելու համար հաշվային պլանում նախատեսված է 0422 «Գործուղումների գծով արտահոսքեր» հաշիվը, որն ունի հետևյալ ենթահաշիվները․
· 04221 «Ներքին գործուղումների գծով արտահոսքեր», 
· 04222 «Արտասահմանյան գործուղումների գծով արտահոսքեր»,
· 04229 «Գործուղման հետ կապված այլ տրանսպորտային ծախսերի գծով արտահոսքեր»: 
Գործուղումների համար առհաշիվ տրված գումարների գծով դեբիտորական պարտքը հաշվառելու համար հաշվային պլանում նախատեսված է 228 «Դեբիտորական պարտքեր առհաշիվ տրված գումարների գծով» հաշվի 2283 «Առհաշիվ տրված գումարներ գործուղումների համար» ենթահաշիվը։

I. Գործուղումների համար առհաշիվ գումարների տրամադրման հետ կապված դրամական արտահոսք (վճարում)․
Դեբետ 0422 «Գործուղումների գծով արտահոսքեր»


Կրեդիտ 252 «Գանձապետական հաշիվներ»
II. Գործուղումների գծով աշխատակիցներին տրված առհաշիվ գումարների արտացոլում` դրամական արտահոսքերի հաշվին․
Դեբետ 2283 «Առհաշիվ տրված գումարներ գործուղումների համար»
Կրեդիտ 0422 «Գործուղումների գծով արտահոսքեր»
III. Գործուղման ծախսերի արտացոլում․
· Ծրագրերի իրականացման (ծառայությունների մատուցման) նպատակով կատարված գործուղման ծախսերի արտացոլում․
Դեբետ 711106 «Ծրագրերի իրականացման (ծառայությունների մատուցման) նպատակով գործուղման ծախսեր»
Կրեդիտ 2283 «Առհաշիվ տրված գումարներ գործուղումների համար»
· Վարչական (ընդհանուր կառավարման) նպատակներով կատարված գործուղման ծախսերի արտացոլում․
Դեբետ 71606 «Գործուղման գծով վարչական ծախսեր»
Կրեդիտ 2283 «Առհաշիվ տրված գումարներ գործուղումների համար»
III. Գործուղման ծախսերի արտացոլում․
· Հաճախորդներին ծառայությունների մատուցման նպատակով կատարված գործուղման ծախսերի արտացոլում․
Դեբետ 712 «Հաճախորդներին մատուցված ծա​ռայութ​​յուն​նե​րի գծով ծախսեր (ինքնարժեք)»
Կրեդիտ 2283 «Առհաշիվ տրված գումարներ գործուղումների համար»
· Բաշխման (իրացման) նպատակներով կատարված գործուղման ծախսերի արտացոլում․
Դեբետ 71506 «Գործուղման գծով բաշխման ծախսեր»
Կրեդիտ 2283 «Առհաշիվ տրված գումարներ գործուղումների համար»:
